ՀԻՄՆԱՎՈՐՈՒՄ 

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 15-Ի N 1209-Ն ԵՎ 2013 ԹՎԱԿԱՆԻ ԴԵԿՏԵՄԲԵՐԻ 19-Ի ԵՎ 

2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1465-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2013 թվականի դեկտեմբերի 19-ի N 1465-Ն որոշման մեջ փոփոխություններ կատարելու անհրաժեշտությունը պայմանավորված է <<Զանգեզուր կենսոլորտային համալիր>> ՊՈԱԿ-ի մեկ տարվա աշխատանքային գործունեության արդյունքում կատարված նրա կառուցվածքի և ռեսուրսների գնահատումից: Այդ իսկ պատճառով առաջարկվում է միավորման կարգով նախկին 7 մասնաճյուղերի քանակը դարձնել երեք: <<Զանգեզուր կենսոլորտային համալիր>> ՊՈԱԿ-ում առաջարկվող կառուցվածքային փոփոխություններն ուղղված են աշխատանքի արդյունավետ կազմակերպմանը։ 

Հայաստանի Հանրապետության կառավարության 2009 թվականի հոկտեմբերի 15-ի N 1209-Ն որոշման մեջ փոփոխություն կատարելու անհրաժեշտությունը պայմանավորված է նաև այն հանգամանքով, որ 8-ից 9-րդ դարերում Սյունիքի մարզի Մեղրի քաղաքի տարածաշրջանը մինչև Մեղրու լեռանշղթա, Գողթան Գավառից առանձնացել է Արևիք գավառով: Պատմական արդարությունը վերականգնելու նպատակով առաջարկվում է կատարել համապատասխան վերանվանումը:
 2. Առաջարկվող կարգավորման բնույթը.

Առաջարկվող երեք մասնաճյուղերն են՝ 

1) <<Շիկահող>> մասնաճյուղ, որն իր մեջ ներառում է 3 տեղամաս՝ <<Շիկահող>> պետական արգելոց տեղամաս, <<Սոսու պուրակ>> պետական արգելավայր տեղամաս և <<Խուստուփ>> պետական արգելավայր տեղամաս:

2) <<Արևիք>> մասնաճյուղ որն իր մեջ ներառում է 2 տեղամաս՝ <<Արևիք>> ազգային պարկ տեղամաս և <<Բողաքար>> պետական արգելավայր տեղամաս:  

3) <<Զանգեզուր>> մասնաճյուղ որն իր մեջ ներառում է 2 տեղամաս՝ և <<Զանգեզուր>> պետական արգելավայր տեղամաս և  <<Սև լիճ>> պետական արգելավայր տեղամաս:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է Հայաստանի Հանրապետության բնապահպանության նախարարության <<Զանգեզուր>> կենսոլորտային համալիր>> ՊՈԱԿ-ի աշխատակիցների կողմից, ինչպես նաև հաշվի են առնվել Կովկասի բնության հիմնադրամի կողմից պատվիրված <<Քեյ Փի Էմ Ջի Արմենիա>> ՓԲԸ-ի իրականացրած աուդիտի արդյունքում ներկայացված հաշվետվությունն ու <<GITEC>>  կազմակերպության կողմից ներկայացված առաջարկությունը:
4. Ակնկալվող արդյունքը

<<Զանգեզուր>> կենսոլորտային համալիր>>-ի ներկայիս մասնաճյուղերն իրենց չափերով համարժեք չեն: Առաջարկվող փոփոխությունների միջոցով մասնաճյուղերի խոշորացման արդյունքում <<Զանգեզուր>> կենսոլորտային համալիր>> ՊՈԱԿ-ը կունենա համեմատաբար հավասարաչափ տարածքով բաշխված մասնաճյուղեր: Նախագծով նախատեսված փոփոխությունների արդյունքում ղեկավար անձանց քանակի փոփոխությունը հնարավորություն կտա ավելի արդյունավետ կազմակերպելու մասնաճյուղերի կառավարումն ու տնտեսված ֆինանսական միջոցներն ուղղելու կազմակերպության  առկա խնդիրների լուծմանը: 

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 15-Ի N 1209-Ն ԵՎ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1465-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության կառավարության 2009 թվականի հոկտեմբերի 15-ի N1209-Ն և 2013 թվականի դեկտեմբերի 19-ի N1465-Ն որոշումներում փոփոխություններ կատարելու մասին>> Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 15-Ի N 1209-Ն ԵՎ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1465-Ն ՈՐՈՇՈՒՄՆԵՐՈՒՄ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
<<Հայաստանի Հանրապետության կառավարության 2009 թվականի հոկտեմբերի 15-ի N1209-Ն եվ 2013 թվականի դեկտեմբերի 19-ի N1465-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման հետ կապված փոփոխություններ պետական բյուջեի ծախսերում չեն առաջանալու:
